Месяца сентября в 21-й день.

Служба иже во святых отцу нашему Димитрию, митрополиту Ростовскому, чудотворцу. В сей же день отдается праздник Честнаго Креста.

На Господи воззвах, Слава, глас 8:

Похвала=ми ублажи=м святи=теля Дими=трия,/ иера=рха вели=каго,/ златоу=ста росси=йскаго,/ иже соде=лався сосу=д избра=н Всесвята=го Ду=ха,/ причте=н яви=ся ли=ку друго=в Бо=жиих,/ и мо=лится дарова=ти мир и благоде=нствие наро=ду нашему,/ на враги= победу и одоле=ние,/ державе нашей благоти=шие\ и мирови велию милость.

И ныне, праздника, глас 2:
Приидите, вси языцы,/ благословенному Древу поклони=мся,/ имже бысть вечная правда:/ праотца бо Адама прельстивый древом,/ Крестом прельщается,/ и падает низвержен падением странным,/ мучительством одержавый царское здание:/ кровию Божиею яд змиев отмывается,/ и клятва разрушися осуждения праведнаго,/ неправедным судом праведнику осуждену бывшу:/ Древом бо подобаше древо исцелити,/ и страстию безстрастнаго,/ яже на древе разрешити страсти осужденнаго./ Но слава, Христе Царю,/ еже о нас Твоему мудрому смотрению,\ имже спасл еси всех, яко Благ и Человеколюбец.

На стиховне Слава, святаго, глас 4:

Возра=дуемся, росси=йстии собо=ри,/ похвалу= росто=вскую ублажа=юще,/ чудотво=рца Дими=трия:/ сей бо много потруди=ся в списа=нии душеполе=зных нам книг,/ и=миже развраще=ннии от пра=ваго благоче=стия/ путие= ко и=стине направля=ются,/ правосла=вных же сердца= в правове=рии утвержда=ются./ Ему=же и возопии=м:/ о прему=дрый учи=телю, моли=ся Христу=,/ да твои=м уче=нием наставляя=еми,\ получи=м живо=т ве=чный.

И ныне, праздника, глас 8:

Егоже древле Моисей прообразовав собою,/ Амалика низложив победи,/ и Давид песнопевец/ подножию Твоему, вопия, кланятися повелеваше:/ Честному Кресту Твоему, Христе Боже,/ днесь грешнии кланяемся,/ устнами недостойными,/ Тя изволившаго пригвоздитися на нем,/ воспевающе молимся:\ Господи, с разбойником царствия Твоего сподоби нас.

На литургии: блаженна, от канона праздника песнь 9-я на 4, и святаго песнь 6-я на 4.

Тропарь свт. Димитрия, глас 8:

Правосла=вия ревни=телю, и раско=ла искорени=телю,/ российский целее=бниче, и новый к Богу моли=твенниче,/ списа=ньми твоими бу=их уцелому=дрил еси=./ Цевни=це духовная, Димитрие блаже=нне,\ моли Христа Бога спастися душам нашим.

Кондак Воздвижения, глас 4.

Вознесыйся на Крест волею,/ тезоименитому Твоему новому жительству/ щедроты Твоя даруй, Христе Боже:/ возвесели силою Твоею верныя люди Твоя,/ победы дая нам на сопостаты,/ пособие имущим Твое, оружие мира,\ непобедимую победу.

Кондак свт. Димитрия, глас 8:

Звезду= российскую, от Киева возсия=вшую/ и чрез Новгра=д се=верский в Росто=в дости=гшую,/ всю же страну= сию= уче=ньми и чудесы= озари=вшую,/ ублажи=м златослове=снаго учителя Дими=трия:/ той бо всем вся написа=, яже к наставле=нию,/ да всех приобря=щет, я=коже Павел Христу,\ и спасет правове=рием души= наша.

